КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса государственнöй öтувъя предприятиеясын да 

Коми Республикаса государственнöй учреждениеясын удж йылысь законодательствоö да удж йылысь право нормаяс кутысь мукöд нормативнöй правовöй актö кутчысьöм бöрся ведомствопытшса государственнöй контроль олöмö пöртан пöрадок да условиеяс йылысь

Россия Федерацияса удж кодекслöн 353 статья да «Коми Республикаын удж видзöмын öткымын юалöм йылысь» Коми Республикаса Оланпаслöн 3 статьяса 1 юкöнлöн 4 пункт серти Коми Республикаса Правительство шуис:
1. Вынсьöдны Коми Республикаса государственнöй öтувъя предприятиеясын да Коми Республикаса государственнöй учреждениеясын удж йылысь законодательствоö да удж йылысь право нормаяс кутысь мукöд нормативнöй правовöй актö кутчысьöм бöрся ведомствопытшса государственнöй контроль олöмö пöртан пöрадок да условиеяс йылысь положение (водзö – ведомствопытшса государственнöй контроль) содтöдын индöм серти.

2. Коми Республикаса олöмö пöртысь власьт органъяслы дасьтыны Коми Республикаса экономика сöвмöдан министерстволы отчётнöй бöрся мунысь тöлысьлöн февраль 15 лунöдз ведомствопытшса государственнöй контроль кузя нуöдöм мероприятиеяс йылысь юöр Коми Республикаса экономика сöвмöдан министерствоöн урчитöм форма серти.
3. Тайö шуöмсö олöмö пöртöм бöрся видзöдны Коми Республикаса экономика сöвмöдан министерстволы.
Коми Республикаса Юралысь                                                             В. Торлопов

Сыктывкар

2007 вося ноябр 30 лун

284 №

ВЫНСЬÖДÖМА

Коми Республикаса Правительстволöн

2007 во ноябр 30 лунся 284 №-а шуöмöн

(содтöд)

Коми Республикаса государственнöй öтувъя предприятиеясын да 
Коми Республикаса государственнöй учреждениеясын удж йылысь законодательствоö да удж йылысь право нормаяс кутысь мукöд нормативнöй правовöй актö кутчысьöм бöрся ведомствопытшса государственнöй контроль олöмö пöртан пöрадок да условиеяс йылысь 

ПОЛОЖЕНИЕ
1. Тайö Положениеыс урчитö удж йылысь законодательствоö да удж йылысь право нормаяс кутысь мукöд нормативнöй правовöй актö кутчысьöм бöрся ведомствопытшса государственнöй контроль олöмö пöртан пöрадок да условиеяс (водзö – контроль) Коми Республикаса государственнöй öтувъя предприятиеясын, кодъяс бöрся организационно-методическöя веськöдлöны, налысь уджсö координируйтöны Коми Республикаса олöмö пöртысь власьт органъяс, да Коми Республикаса государственнöй учреждениеясын (водзö – организация), кодъяс бöрся организационно-методическöя веськöдлöны, координируйтöны уджсö да нуöдöны контроль Коми Республикаса олöмö пöртысь власьт органъяс.
2. Контрольлöн медшöр могъяс:

видзны да дорйыны организацияясын уджалысьяслысь удж йылысь правояс, тшöтш уджалан безопаснöй условиеяс вылö право;
видзöдны, кыдзи организацияяслöн юрнуöдысьяс кутчысьöны удж йылысь законодательствоö да удж йылысь право нормаяс кутысь мукöд нормативнöй правовöй актö (водзö – уджалан законодательство);

юöртны организацияяслöн юрнуöдысьяслы удж йылысь законодательстволöн положениеясö кутчысян медбур средствояс да методъяс йылысь;

примитны контроль кузя нуöдöм мероприятиеяс бöрын сюрöм тыртмытöмторъяс кузя мераяс.

3. Контроль кузя мероприятиеяс вермöны нуöдсьыны план серти да планысь öтдор.

Контроль кузя план серти мероприятиеяс нуöдсьöны Коми Республикаса олöмö пöртысь власьт органлöн уджалан план серти. Контроль кузя план серти мероприятиеяс öти организацияын нуöдсьöны кык воын öтиысь оз тшöкыдджыка.

Контроль кузя мероприятиеяс планысь öтдор нуöдсьöны сэк, кор Коми Республикаса олöмö пöртысь власьт органö воö удж йылысь законодательство торкöм йылысь юöр, а сідзжö удж йылысь законодательство торкалöмъяс  бырöдöм прöверитöм могысь, мый вöлі аддзöма водзвыв да пасйöма сетöм актын.
4. Контроль кузя мероприятиеяс нуöдсьöны Коми Республикаса олöмö пöртысь власьт органлöн тшöктöм (приказ) вылö подуласьöмöн, кöні пасйыссьö:

организация ним, кöні нуöдсьö контроль кузя мероприятие;

контроль кузя нуöдан мероприятиелöн шöр могъяс, могъяс да предмет;

контроль кузя мероприятие нуöдöм вылö уполномочитöм мортлöн (йöзлöн) ов, ним, вич да чин (водзö – чина морт);

контроль кузя мероприятиеяс нуöдöм вылö правовöй подув, сы лыдын нормативнöй правовöй актъяс, кöні быть корöмъяссö колö прöверитны;

контроль кузя мероприятие заводитан да помалан кадпас.
5. Контроль кузя мероприятие нуöдöм йылысь тшöктöм (приказ) либö печатьöн эскöдöм сылöн копия сетсьö чина мортöн, коді нуöдö контроль кузя мероприятиесö, организациялöн юрнуöдысьлы либö мöд чина мортлы служебнöй эскöданпаскöд öтлаын.

Тшöктöм (приказ) сетсьö организациялöн юрнуöдысьлы либö мöд чина мортлы расписка улö, кытчö пасйöма сійöс сетан кадпассö.
6. Контроль кузя мероприятие нуöдсьыны вермö сöмын сійö чина мортöн (йöзöн), кодöс (коъясöс) пасйöма тшöктöмын (приказын).
7. Контроль кузя мероприятие оз вермы лоны тöлысьысь дырджык.

Торйöн туявны (испытание, экспертиза нуöдны) коланлункöд йитчöм случайяс дырйи, кор контроль кузя мероприятие зэв ыджыд, чина мортлöн гижöмöн подулалöм вöзйöм серти Коми Республикаса олöмö пöртысь власьт органлöн тшöктöмöн (приказöн) контроль кузя мероприятие нуöдан кадсö вермасны нюжöдны, но öти тöлысьысь оз дырджык.
8. Контроль кузя мероприятие нуöдігöн Коми Республикаса олöмö пöртысь власьт органъяс вермасны урчитöм пöрадок серти öтув уджавны удж йылысь законодательство да удж йылысь право нормаяс кутысь мукöд нормативнöй правовöй акт бöрся видзöдöм кузя государственнöй дöзьöр да контроль органъяскöд да общественнöй контроль органъяскöд законодательство серти.

9. Контроль кузя мероприятие нуöдöм вылö уполномочитöм чина йöзлöн эм право:
корны контроль кузя мероприятие нуöдöм вылö колана материалъяс да документъяс;

гижны контроль кузя нуöдöм мероприятиелöн помшуöмъяс кузя актъяс;

корны организациялöн, кöні нуöдсис контроль кузя мероприятие, юрнуöдысьлысь либö мöд чина мортлысь гижöмöн объяснение.
10. Контроль кузя нуöдöм мероприятиелöн помшуöмъяс оформитсьöны кык экземплярын Коми Республикаса олöмö пöртысь власьт органöн вынсьöдöм форма кузя. Актö пасйыссьö со мый:
контроль нуöдысь олöмö пöртысь власьт орган ним;

акт гижан кадпас, кад да места;

Коми Республикаса олöмö пöртысь власьт органлöн тшöктöмлöн (приказлöн) кадпас да номер, мый вылö подуласьöмöн вöлі нуöдöма контроль кузя мероприятие;
контроль кузя мероприятие нуöдысь чина мортлöн (йöзлöн) ов, ним, вич да чин;

организация ним, кöні нуöдöма контроль кузя мероприятие;

организация петкöдлысьлöн (петкöдлысьяслöн) ов, ним, вич, чин коді вöлі контроль кузя мероприятие нуöдігöн;
контроль кузя нуöдöм мероприятиелöн помшуöмъяс йылысь, сы лыдын аддзöм торкалöмъяс йылысь да налöн характер йылысь юöр, а сідзжö найöс бырöдöм йылысь индöдъяс;

организацияöн юрнуöдысьлöн (сійöс петкöдлысьлöн), а сідзжö йöзлöн, кодъяс вöліны контроль кузя мероприятие нуöдігöн, актöн тöдмасьöм йылысь либö тöдмасьны öткажитчöм йылысь юöр, налöн кырымпасъяс либö кырымасьны öткажитчöм;
чина мортлöн (йöзлöн) кырымпас.

Акт дорö пуктыссьöны нуöдöм туялöмъяс серти (испытаниеяс, экспертизаяс серти) сёрнигижöдъяс (помшуöмъяс), организацияса юрнуöдысьлöн либö мöд чина мортлöн гöгöрвоöдöм.

11. Актлöн öти экземпляр содтöдъяслöн копияясöн сетсьö организацияса юрнуöдысьлы либö сійöс петкöдлысьлы расписка улö  экземпляр вылын, кодöс кольöны Коми Республикаса олöмö пöртысь власьт органын.
Актсö содтöдъяслöн копияясöн вермасны мöдöдны пошта пыр мöдöдöм йылысь  уведомлениеöн, коді пуктыссьö актлöн экземпляр дорö, мый кольöны Коми Республикаса олöмö пöртысь власьт органын.
12. Контроль кузя мероприятие нуöдігöн кö лоö аддзöма удж йылысь законодательство торкалöмъяс, контроль кузя мероприятие нуöдысь чина морт урчитö кадпас, кор аддзöм торкалöмъяссö колö бырöдны, а сідзжö сетö контроль кузя мероприятие нуöдöм йылысь решение примитысь Коми Республикаса олöмö пöртысь власьт органса юрнуöдысьлы вöзйöмъяс организацияса юрнуöдысьöс, кöні нуöдсис контроль кузя мероприятие, дисциплинарнöй кывкутöмö кыскöм йылысь.
13. Актын индöм торкалöмъяс бырöдöм йылысь юöр сетсьö организацияса юрнуöдысьöн либö сійöс петкöдлысьöн контроль кузя мероприятие нуöдöм йылысь решение примитысь Коми Республикаса олöмö пöртысь власьт органлöн чина мортлы либö контроль кузя мероприятие нуöдöм йылысь решение примитысь олöмö пöртысь власьт органлöн юрнуöдысьлы. Юöр дорö пуктыссьöны документ да материал копияяс, мыйяс эскöдöны торкалöмъяс бырöдöмсö.
14. Контроль кузя мероприятиеяс дырйи аддзöм торкалöмъяс йылысь юöр вермас мöдöдсьыны Коми Республикаса олöмö пöртысь власьт органöн государственнöй дöзьöр да контроль органъясö.
Вудж. Ануфриева Н.А., 7 316 пас

